
Per dar vita al mio Quajoto

     Baloner sessuagenario

     Stravaganze! un scopeloto

     Gera prima necessario.

Del so posto da le scale

     Come un fulmine calando

     La doveva in qualche cale

     Aspetarme caminando:

E co gera el bel momento

     Su sto muso da polpeta

     Consegnarme a tradimento

     Una schiafa maledeta. 5

Pò scampar per frezeria

     Menar ben le so culate,

     Che mi intanto da drio via

     Quachio quachio, come un frate,

Contemplando l'eloquenza

     Del quel caro ondulamento

     La mia poca de semenza

     Me sentiva in movimento,

E l'oselo ingritolio

     Da le ingiurie de l'età

     (Gran fenomeni per Dio!)

     Gera in bota ravivà.

De quei taciti misteri

     Sò che noto xè el secreto

     Che veniva i putanieri

     A spiarme dal buseto.

Che i m'à visto abandonarme

     Ai trasporti del mio cuor,

     Co la boca sbabazzarme

     Su la porta de l'amor.

